
Bilboko Portuko Agintaritzaren 
Informaziorako Barne Sistemaren 
eta Kanal Etikoaren Politika. 
 
 
 
 

A.1. IBSren xedea. 
 
Bilboko Portuko Agintaritzaren (aurrerantzean, “BPA”) Informaziorako Barne Sistemaren 
(aurrerantzean, “IBS”) eta Etika Kanalaren helburua da 2/2023 Legean aurreikusitako 
prozeduren bitartez, Lege horretako 2. artikuluan jasotako ekintzak edo ez-egiteak informatzen 
dituztenak babestea. 
 
 

A.2. IBSren aplikazio eremuari lotutako ekintzak edo ez-egiteak. 
 
IBS izango da 2/2023 Legearen 2. artikuluan aurreikusita dauden ekintza edo ez-egite hauek 
informatzeko lehentasunezko bidea: 
 

a) Europar Batasunaren zuzenbidearen urratzeak izan daitezkeen ekintza edo ez-
egiteak, baldin eta: 
 
1. Batasunaren zuzenbidearen urratzeak informatzen dituztenak babesteko Europako 

Parlamentuaren eta Kontseiluaren 2019ko urriaren 23ko EB 2019/1937 
Zuzentarauaren eranskinean zerrendatuta dauden Europar Batasunaren egintzen 
aplikazio eremuan sartzen badira, barne ordenamendu juridikoak horien inguruan 
egiten duen sailkapena gorabehera. Aurrekoak honako gaietan laburbiltzen dira: 
 
▪ Kontratazio publikoa; 
▪ Finantza zerbitzuak, produktuak eta merkatuak, eta kapital zuritzeak eta 

terrorismoaren finantzaketa prebenitzea; 
▪ Produktuen segurtasuna eta adostasuna; 
▪ Garraioaren segurtasuna; 
▪ Ingurumena babestea; 
▪ Erradiazioen aurkako babesa eta segurtasun nuklearra; 
▪ Elikagaien eta pentsuen segurtasuna, animalien osasungintza eta animalien 

ongizatea; 
▪ Osasun publikoa; 
▪ Kontsumitzaileen babesa; 
▪ Pribatutasuna eta datu pertsonalak babestea eta sareen eta informazio 

sistemen segurtasuna; 
▪ Finantza zerbitzuak, produktuak eta merkatuak eta kapital zuritzeak eta 

terrorismoaren finantzaketa prebenitzea. 
 

2. Europar Batasunaren finantza interesei eragiten baldin badiete, Europar 
Batasunaren Funtzionamendu Itunaren (EBFI) 325. artikuluan jasota dagoen 
moduan; edo 
 

3. Barne merkatuan eragiten badute, EBFIren 26. artikuluaren 2. apartatuan jasota 
dagoen bezala, horien barne hartuz eskumenen eta estatuek emandako laguntzen 
arloan Europar Batasunaren arauen urraketak, sozietateen gaineko zergaren 
arauak urratzen dituzten egintzekin lotutako barne merkatuaren urraketak edo 

sozietateen gaineko zergari aplikatzekoa zaion legeriaren helburua edo xedea 
hutsaltzen duen zerga abantaila eskuratzea bilatzen duten praktikekin lotutakoak. 

 
b) Arau hauste penal edo administratibo larriak edo oso larriak sor ditzaketen ekintzak 

edo ez-egiteak. Edonola ere, barne egongo dira Ogasun Publikoarentzat eta Gizarte 
Segurantzarentzat kalte ekonomiko larriak edo oso larriak diren arau hauste penal edo 
administratibo guztiak. 
 

Edonola ere, babesak: 
 

• Ez du albo batera utziko prozesu penalari lotutako arauak aplikatzea, ikerketa 
eginbideak barne; 
 

• Albo batera utzi gabe laneko segurtasun eta osasunaren arloan Lan Zuzenbidearen 
urratzeak informatzen dituzten langileentzat araudi espezifikoan ezarritakoa; 

 

• Ez zaie aplikatuko sailkatutako informazioari eragiten dioten informazioei; 
 

• Ez die eragingo medikuntzaren eta abokatutzaren sekretu profesionalaren babeserako 
betebeharrei, Segurtasun Indar eta Kidegoen jarduketa eremuko konfidentzialtasun 
eginbeharretik sortutako betebeharrari, ezta ere erabaki judizialen sekretutik sortutako 
betebeharrari; 

 

• Ez zaie aplikatuko informazio sailkatua duten edo sekretutzat edo erreserbatutzat 
deklaratuak izan diren kontratazio prozeduren izapidetzeetako arau hausteei buruzko 
informazioei, edo indarreko legeriarekin bat etorriz, segurtasun neurri bereziak behar 
dituzten prozesuei, edo estatuaren segurtasunerako ezinbesteko interesak babestea 
exijitzen zaien prozesuei; 

 

• Ez zaie aplikatuko Europako Parlamentuaren eta Kontseiluaren 2019ko urriaren 23ko 
EB 2019/1937 Zuzentarauaren eranskinaren II. zatiko arau hausteei; horiei, arlo 
horietako arau hausteen komunikazioari buruzko araudi espezifikoa aplikatuko zaie. 

 
 

A.3. Nori aplikatuko zaion. 
 
IBSrekin, aurreko arau hausteei buruzko informazioa komunikatzen zaie testuinguru 
profesional edo lanekoan informazioa eskuratu duten hurrengo informatzaileei, eta edonola 
ere, honako hauek barne hartuz: 
 

a) BPAn lan egiten duten langile publikoak edo besteen konturako langileak; 
 

b) BPAn lan egiten duten langile autonomoak; 
 

c) BPAren administrazio, zuzendaritza edo ikuskaritza organoko akziodunak, partedunak 
edo gainerakoak, kide ez exekutiboak barne; 

 
d) BPAk gainbegiratuta edo haren zuzendaritzapean lan egiten dutenak, kontratista, 

azpikontratista eta hornitzaile gisa jarduten dutenean; 
 

e) BPAren bukatutako lan edo estatutu harreman baten esparruan eskuratutako arau 
hausteen informazioa publikoki jakinarazten edo ezagutarazten duten informatzaileak, 
boluntarioak, bekadunak, eta prestakuntza aldiak betetzen dituzten langileak, albo 
batera utzita ordainsariak jasotzen dituzten edo ez, eta lan harremana hasi ez dutenak 
baita ere, baldin eta arau hausteei buruzko informazioa hautaketa prozesuan edo 
kontratu aurreko negoziazioetan eskuratu baldin badute; 

 
Era berean, 2/2023 Legean aurreikusitako babes neurriak honako hauei ere aplikatuko zaizkie: 

a) Langileen legezko ordezkariak, informatzaileei aholkularitza eta babesa emateko 
eginkizunak betetzen ari direnean; 
 

b) BPAren esparruan, informatzaileei prozesuan laguntzen dieten pertsona fisikoak; 
 

c) Informatzailearekin harremanetan dauden eta errepresaliak sufritu ditzaketen 
pertsona fisikoak, besteak beste, informatzailearen lankideak edo senideak, eta 

 
d) Pertsona juridikoak, baldin eta beraientzat lan egiten badu, edo laneko testuinguru 

batean, haiekin bestelako harremanen bat badu, edo partaidetza handia baldin badu 
haietan. Ondorio horietarako, akzio edo partaidetzetako bozka eskubideetan edo 
kapitalean duen partaidetza handia da, baldin eta horren proportzioak jabeari 
ahalbidetzen badio partaidetutako pertsona juridikoan eragiteko gaitasuna izatea. 

 
 

A.4. IBS ezartzeko arduraduna. 
 
IBS ezartzeko organo arduraduna BPAren Administrazio Kontseilua da. Horretarako, aurretiaz 
langileen legezko ordezkaritzari kontsultatu beharko dio, eta datu pertsonalak tratatzeko 
arduraduna izango da, datu pertsonalak babesteari buruzko araudian xedatutakoarekin bat 
etorriz. 
 
 

A.5. IBSren arduraduna. 
 
BPAren Administrazio Kontseiluak IBSren arduradun izendatu du BPAren Ekonomia eta 
Finantza Zuzendaritzako pertsona fisiko arduraduna 2023ko maiatzaren 30ean. 
 
IBSren arduradunaren izendapena Informatzaileak Babesteko Agintaritza Independenteari, 
A.A.Iri (aurrerantzean, IBAI) jakinaraziko zaio izendatu eta hurrengo hamar (10) egun 
balioduneko epean. 
 
IBSren arduradunak bere eginkizunak BPAren gainerako organoekiko modu independente eta 
autonomoan gauzatuko ditu, hau da, ez du inolako jarraibiderik jasoko bere kargua betearazten 
dagoenean, eta horiek aurrera eramateko bitarteko pertsonal eta material guztiak eskuragarri 
izango ditu. 
 
Hala eta guztiz ere, eginkizun horiek betetzeko, BPAren Ekonomia eta Finantza 
Zuzendaritzako arduradunak beharrezkoak diren eta/edo gomendatzen diren giza baliabideen 
eta baliabide materialen laguntza izango du. 
 
 

A.6. IBSren betekizunak. 
 
BPAk aplikatuko duen IBSk, edonola ere: 
 

a) Aurreko A.3 apartatuan aipatutakoei ahalbidetuko die A.2 artikuluan aurreikusitako 
arau hausteei buruzko informazioa jakinaraztea; 
 

b) Modu seguruan diseinatu, ezarri eta kudeatuta dago, horrela, bermatuz 
informatzailearen eta jakinarazpenean aipatutako hirugarrenen nortasunak 
konfidentzialak direla, baita ere jakinarazpenaren kudeaketa eta izapidetzean 
garatzen dituzten jarduketak, eta datu pertsonalak babesten direla. Edonola ere, 
baimenik ez duten langileek ez dute informaziorako sarbiderik izango; 

 
c) Jakinarazpenak idatziz, ahoz, edo modu bietan aurkeztu daitezke; 

 
d) BPAn ezarrita dauden askotariko informaziorako barne bideak ditu; 

e) Bermatzen du aurkeztutako jakinarazpenak modu eraginkorrean tratatu ahal izatea 
BPAn, horrela, irregulartasun posiblearen berri izaten duen lehena BPA bera izan 
dadin; 

 
f) Independentea da, eta bestelako erakunde edo organismoen informaziorako barne 

sistemekiko bereizita agertzen da; 
 

g) IBSren arduraduna du; 
 

h) Informaziorako barne sistemen eta informatzaileak defendatzearen arloko printzipio 
orokorrak izendatzen dituen politika edo estrategia du, zeina zuzen zabalduta dagoen 
BPAn; 

 
i) Jasotako informazioak kudeatzeko prozedura du; 

 
j) BPAn informatzaileak babesteko bermeak ezartzen ditu, edonola ere, 2/2023 Legean 

informazioak kudeatzeko prozedurarako xedatutakoa errespetatuz. 
 
 

A.7. Informaziorako barne kanala. 
 
IBS da BPArentzako eskuragarri jarritako lehentasunezko bidea 2/2023 Legearen 2. artikuluan 
aurreikusitako ekintzak edo ez egiteak informatzeko, horrela, ahal den heinean, BPA barnean 
informatzaileak jakinarazitako arau haustea modu eraginkorrean tratatu ahal izateko, 
errepresalia posibleen beldurrik izan gabe. 
 
BPAn IBS ezartzeko, aurretiaz BPAn ezarritako araudi betearazpeneko kontrol sistemak 
egokitu behar dira, sistema horiek IBSn integratu behar baitira. 
 
BPAk emandako informaziorako barne kanala (“Whistleblower Software”) web orri publikoan 
(www.bilbaoport.eus) eta egoitza elektronikoan (https://sedebilbaoport.gob.es/) eskuragarri 
dago, eta honako ezaugarri hauek ditu: 
 

a) Jakinarazpenak idatziz, ahoz, edo modu bietan egitea ahalbidetzen du. Informazioa 
idatziz (posta arruntaren edo eskuragarri jarritako bitarteko elektronikoen bidez) edo 
ahoz (telefonoz edo ahots mezuen sistemaren bidez) jakinarazi ahalko da. 
Informatzaileak hala eskatuta, aurrez aurreko bilera batean ere aurkeztu ahalko da, 
gehienez ere zazpi eguneko epean; 
 

b) Hala dagokionean, informatzaileari esaten zaio jakinarazpena grabatu egingo dela, eta 
bere datuen tratamenduaren berri ematen zaio, Europako Parlamentuaren eta 
Kontseiluaren 2016ko apirilaren 27ko EB 2016/679 Erregelamenduan ezarritakoarekin 
bat etorriz; 

 
c) Gainera, jakinarazpenak barne kanalen bidez egiten dituztenei, modu argi eta 

irisgarrian jakinarazten zaie zeintzuk diren agintaritza eskudunetarako, eta hala 
badagokio, Europar Batasunaren erakunde, organo edo organismoetarako kanpoko 
informazio kanalak; 

 
d) Informazioa jakinaraztean, informatzaileak jakinarazpenak jasotzeko helbidea, helbide 

elektronikoa edo leku seguru bat adierazi ahal izango du; 
 

e) Ahozko jakinarazpenak (aurrez aurreko bileretan, telefonoz, edo ahots mezuen 
sistemaren bitartez egindakoak barne) honako moduetako batean dokumentatuko 
dira, aurretiaz informatzaileak ados dagoela esan eta gero: 

 
i. Elkarrizketa formatu seguru, iraunkor eta irisgarrian grabatuko da, edo 

 
ii. Informazioa tratatzeko arduradunak egindako elkarrizketaren transkribapen oso 

eta zehatza egingo da. 

Datuak babesteko araudiarekin bat etorriz, eta dagozkion eskubideak albo batera utzi 
gabe, informatzaileari aukera emango zaio sinadura bidez elkarrizketaren 
transkribapena egiaztatu, zuzendu eta onartzeko. 

 
f) Informaziorako barne kanalean jakinarazpen anonimoak aurkezten eta izapidetzen 

dira. 
 

g) . 
 
 

A.8. Informazioak kudeatzeko prozedura. 
 
BPAren Administrazio Kontseiluak, 2023ko maiatzaren 30ean, presidenteari eman dizkio 
2/2023 Legean aurreikusita dauden eta organismoaren gobernu organoari dagozkion IBS 
onesteko eta etorkizunean izan ditzakeen berrikuspenak egiteko ahalak. IBSren arduraduna 
izango da izapidetzea arretaz egitearen arduraduna. 
 
Informaziorako barne kanala BPAren webgune publikoan eta egoitza elektronikoan dagoenez, 
pertsona guztientzat egongo da eskuragarri informazioa edozein une, ordutegi eta lekutan. 
Halaber, BPAren web orri publikoak eta egoitza elektronikoak informazioa eskuratzea, eta hala 
badagokio, informaziorako barne kanalaren euskarri den informatika tresnaren erabilera 
eskuliburua deskargatzea errazten du. 
 
https://whistleblowersoftware.com/secure/bilbaoport 
 
Dena den, ezarritako informazioen kudeaketa prozedurak honako eduki eta printzipioak ditu 
oinarritzat: 
 

a) BPAren “Whistleblower Software” izeneko informaziorako barne kanala “Etika Kanala” 
da. 

b) Agintaritza eskudunetarako, eta hala badagokio, Europar Batasunaren erakunde, 
organo edo organismoetarako kanpoko informazio kanalei buruzko informazio argia 
eta eskuragarria jasota dago; 
 

c) Jakinarazpenaren informatzaileari hartu agiria bidaltzen zaio informazioa jaso eta 
hurrengo zazpi egun naturalen barnean, salbu eta horrek jakinarazpenaren 
konfidentzialtasuna arriskuan jar badezake; 
 

d) Ikerketa jarduketei erantzuteko gehieneko epea hiru hilabetekoa izango da, 
jakinarazpena jasotzen denetik aurrera zenbatzen hasita, edo informatzaileari hartu 
agiria bidali ez bazaio, hiru hilabetekoa, jakinarazi eta hurrengo zazpi egun naturaleko 
epea bukatzetik aurrera zenbatzen hasita, salbu eta epea luzatzea behar duten 
konplexutasun handiko kasuak badira. Horrelakoetan, epea luzatu ahal izango da, 
gehienez ere beste hiru hilabete osagarritan; 
 

e) Aukera dago informatzailearekin komunikazioa mantentzeko, eta egokitzat jotzen 
denean, informatzaileari informazio osagarria eskatzeko; 
 

f) Eraginpekoak eskubidea izango du egozten zaizkion ekintza edo ez egiteen 
informazioa jasotzeko, eta edozein unetan entzuna izateko. Jakinarazpen hori 
ikerketaren helburu ona bermatzeko egokitzat jotzen den denbora eta moduan 
gauzatuko da; 
 

g) Prozedurak konfidentzialtasuna bermatzen du jakinarazpena ezarritakoak ez diren 
salaketa kanalen bidez edo tratamenduaren arduradunak ez diren kideei bidaltzen 
zaienean; azken horiek arlo honetako prestakuntza jasota izan beharko dute, eta 
beren arau haustea oso larritzat sailkatuta dagoela jakinaraziko zaie, eta halaber, 
jakinarazpenaren jasotzaileak berehala IBSren arduradunari bidaltzeko betebeharra 
izango du. 

h) Prozeduran errugabetasun presuntzioa eta eraginpekoen ohorea errespetatzea 

exijituko da. 
 

i) Prozedurak datu pertsonalak babesteari buruzko xedapenak errespetatuko ditu, 
2/2023 Legearekin bat etorriz. 
 

j) Zantzuen arabera, egitateak delituak izan badaitezke, informazioa berehala bidaliko 
zaio Fiskaltzari. Egintzek Europar Batasunaren finantza interesei eragiten badiete, 
Europako Fiskaltzari bidaliko zaio. 

 
 

A.9. IBSren kudeaketa. 
 
IBS barnean kudeatuko du BPAk, dagokion hornitzaile teknologikoaren babesarekin. 
Hornitzaile hori tratamenduaren arduraduna izango da datuak babesteko legeriarekin bat 
etorriz, eta informaziorako barne kanala egituratzen duen informatika tresna edo softwarearen 
bitartez, BPAri komunikazio kanala ematen dio beharrezko hizkuntza guztietan eta segurtasun 
eta indarreko legeriak eskatutako komunikazioen datuen babeseko, konfidentzialtasuneko eta 
sekretuko berme guztiekin. 
 
Kanpoko hirugarren batek IBS kudeatzea erabaki ahal izango da bakar-bakarrik egiaztatzen 
denean ez dagoela horretarako bitarteko propiorik, Sektore Publikoko Kontratuen azaroaren 
8ko 9/2017 Legearen 116. Artikuluaren 4. Apartatuko f) hizkiarekin bat eginez. Lege horren 
bitartez, 2014ko otsailaren 26ko Europako Parlamentuaren eta Kontseiluaren 2014/23/EB eta 
2014/24/EB Zuzentarauen transposizioa egiten da Espainiako ordenamendu juridikora. 
Kudeaketa horren barne egongo da bakar-bakarrik urraketen informazioak jasotzeko 
prozedura, eta edonola ere, soilik instrumentala izango da. 
 
 

A.10. Informaziorako kanpo kanala. 
 
BPAren informaziorako barne kanalaren bidez egiten diren jakinarazpenekiko ezarritakoa albo 
batera utzi gabe, modu osagarrian informaziorako kanpo kanaletik jakinarazten diren 
informazioak (2/2023 Legean aipatzen direnak) Informatzaileak Babesteko Agintaritza 
Independenteak, A.A.Ik izapidetuko ditu 2/2023 Legearen III. tituluan ezarritako moduan, bera 
baita izapidetzerako agintaritza eskuduna, eta hori egingo du BPA bezalako sektore publikoko 
erakundeei eragiten dieten informazioen kanpo kanalaren bitartez. 
 
 

A.11. Informazioa zabaltzea. 
 
BPAren web orriak (www.bilbaoport.eus) eta egoitza elektronikoak 
(https://sedebilbaoport.gob.es/), beren hasierako orrietan, atal bereizi eta erraz identifikatzeko 
modukoak dituzte, eta horietan, informazioa modu egokian eta oso irisgarrian ematen da 
ezarritako informaziorako barne kanalaren erabileraren eta aurreko A.8 apartatuan ezarritako 
kudeaketarako prozeduraren oinarrizko printzipioen inguruan. 

A.12. Informazioak erregistratzea. 
 
Etika kanala egituratzen duen softwarearen bitartez, BPAk jasotako informazioen eta egindako 
barne ikerketen liburu erregistro bat du, eta edonola ere, bermatzen du bete egiten direla 
2/2023 Legean aurreikusitako konfidentzialtasun betekizunak. 
 
Erregistro hori ez da publikoa, eta erregistroko edukia oso-osorik edo partzialki eskuratzeko 
modu bakarra izango da agintaritza eskudun judizialak, ebazpen judizial baten bidez, eta 
prozedura judizial baten esparruan eta haren tutoretzapean, arrazoitutako eskaera egitea. 
 
Aurreko apartatuan aipatzen diren jasotako informazioen eta barne ikerketen datu pertsonalak 
bakar-bakarrik beharrezko denbora proportzionatuan gordeko dira, 2/2023 Legean 
aurreikusitakoa betetze aldera. Inolaz ere ez dira gordeko datuak hamar urte baino gehiagoan. 
 

A.13. Datu pertsonalen tratamendua  eta konfidentzialtasuna. 
 
Barne informaziorako kanalean sartzen diren datu pertsonalak eta informazioa BPAren 
ardurapeko datu base batean gordetzen dira, eta datu base horrek bete egiten du datu 
pertsonalak babesteko indarreko araudian xedatutakoa, 2/2023 Legea betez ezarritako 
aldaketak sartu eta gero. 
 
BPAren IBSko datu pertsonalak bakar-bakarrik honakoek eskuratu ahal izango dituzte, beren 
eskumen eta eginkizunen eremuan: 
 

a) IBSren arduradunak, eta hala dagokionean, zuzenean IBS kudeatzen duenak, aurreko 
A.4. eta A.9. apartatuetan adierazitakoarekin bat etorriz; 
 

b) Giza baliabideen arduradunak edo behar bezala izendatutako organo eskudunak, 
bakar-bakarrik langile baten aurka diziplina neurriak ezartzeko aukera dagoenean. 
Langile publikoen kasuan, izapidetzerako organo eskudunak; 

 
c) BPAren zerbitzu juridikoen arduradunak, jakinarazpenean azaldutako egitateekin bat 

etorriz, legezko neurriak ezarri behar baldin badira; 
 

d) Esleitu ahal izango diren tratamenduaren arduradunek; 

e) Datuak babesteko ordezkariak. 

 
Halaber, zilegi izango da datu pertsonalak beste batzuek tratatzea, edo hirugarrenei 
jakinaraztea baita ere, baldin eta hori egitea beharrezkoa bada erakundean neurri 
zuzentzaileak ezartzeko edo hala dagozkion prozedura zehatzaileak edo penalak 
izapidetzeko. 
 
Ekintzak edo ez egiteak ezagutu eta ikertzeko beharrezkoak ez diren eta 2/2023 Legearen 2. 
artikuluan aipatzen diren datu pertsonalak ez dira inoiz ere tratatuko, eta hala dagokionean, 
berehala ezabatuko dira. Halaber, jakinarazi ahal izan diren eta aplikazio eremuaren barne ez 
dauden datu pertsonal guztiak ezabatuko dira.  
 
Jasotako informazioak datuen kategoria berezien barneko datu pertsonalak baditu, berehala 
ezabatuko da, eta datuak ez dira erregistratu ezta tratatuko.  
 
Tratatzen diren datuak IBSn gorde ahal izango dira bakar-bakarrik jakinarazitako egitateen 
ikerketa egin behar den edo ez erabaki bitartean.  
 
Egiaztatzen bada informazio osoa edo horren zati bat ez dela egiazkoa, berehala ezabatuko 
da horren berri izatean, salbu eta egiazkotasun falta hori legez kontrakotasun penala izan 
badaiteke; kasu horretan, informazioa gordeko da prozedura judiziala izapidetzen den 
bitartean.  
 
Edonola ere, jakinarazpena jaso eta hiru hilabetean ikerketa jarduketarik hasi ez bada, ezabatu 
egingo da, salbu eta gordetzearen helburua sistemaren funtzionamenduaren ebidentziak uztea 
bada. Martxan jarri ez diren jakinarazpenak bakarrik anonimoki agertu ahalko dira, eta ez da 
aplikatzekoa izango abenduaren 5eko 3/2018 Lege Organikoaren 32. artikuluan aurreikusitako 
blokeatze betebeharra.  
 
Langileek eta hirugarrenek datu pertsonalen tratamenduaren informazioa jasoko dute IBSren 
esparruan. 
 
 

A.14. BPAn IBSri lotutako babes neurriak 
 
Fede onez jokatzen duten, eta arduraz aurreko A.2. apartatuan adierazitako eremuan arau 
hauste posibleen berri ematen duten informatzaileek inoiz ere ez dute ondorio negatiborik 
sufrituko. 
 
BPAk eta 2/2023 Legeak honako hauek babesten dituzte: 
 

a) BPAn lan egiten duten langile publikoak edo besteen konturako langileak; 
 

b) BPAn lan egiten duten langile autonomoak; 
 

c) BPAren administrazio, zuzendaritza edo ikuskaritza organoko akziodunak, partedunak 
edo gainerakoak, kide ez exekutiboak barne; 
 

d) BPAk gainbegiratuta edo haren zuzendaritzapean lan egiten dutenak, kontratista, 
azpikontratista eta hornitzaile gisa jarduten dutenean; 
 

e) BPAren bukatutako lan edo estatutu harreman baten esparruan eskuratutako arau 
hausteen informazioa publikoki jakinarazten edo ezagutarazten duten informatzaileak, 
boluntarioak, bekadunak, eta prestakuntza aldiak betetzen dituzten langileak, albo 
batera utzita ordainsariak jasotzen dituzten edo ez, eta lan harremana hasi ez dutenak 
baita ere, baldin eta arau hausteei buruzko informazioa hautaketa prozesuan edo 
kontratu aurreko negoziazioetan eskuratu baldin badute. 

 
Hala, lerro honetan 2/2023 Legearen 35.1 artikuluan azaldutakoarekin adierazitakoa: 

a) 2. artikuluan (aurreko A.2. apartatua) aurreikusitako arau hausteak jakinarazten edo 

ezagutarazten dituztenek, babestuak izateko eskubidea izango dute, betiere, honako 
inguruabarrak gertatuz gero: 
 
i. zio arrazoituak izatea pentsatzeko aipatutako informazioa egiazkoa dela 

jakinarazten edo ezagutarazten den unean, nahiz eta froga erabakigarririk ez 
aurkeztu, eta aipatutako informazioa 2/2023 Legearen aplikazio eremuan sartzen 
dela; 
 

ii. jakinarazpena edo ezagutaraztea 2/2023 Legaren errekerimenduekin bat etorriz 
egina izatea. 

 
Halaber, BPAn, 2/2023 Legearen 35.2 artikuluan azaldutakoarekin bat etorriz: 
 

a) Lege honetako babesetik kanpo geratzen dira honako hauek jakinarazten edo 
ezagutarazten dituztenak: 
 
i. informaziorako barne kanal batean edo 18.2.a) artikuluan jasotako kausaren 

batengatik onartu ez diren jakinarazpenetako informazioak; 
 

ii. pertsonen arteko gatazken inguruko erreklamazioekin zerikusia duten edo bakar-
bakarrik informatzaileari eta jakinarazpenaren edo ezagutarazpenaren xede 
direnei eragiten dieten informazioak; 
 

iii. Oso-osorik publikoarentzat eskuragarri dauden edo zurrumurru hutsak diren 
informazioak; 
 

iv. 2. artikuluan jasota ez dauden ekintzekin edo ez egiteekin lotutako informazioak. 
 
 

A.14.1. Errepresaliak debekatzea 
 
Berariaz debekatuta daude errepresalia egintzak, besteak beste, komunikazioak aurkezten 
dituztenen aurkako errepresalia mehatxuak eta saiakerak, 2/2023 Legean aurreikusitakoarekin 
bat etorriz. 
 
Errepresaliak dira legean debekatutako egintza edo ez egiteak, zeintzuek zuzenean edo 
zeharka tratu kaltegarriak ematen dituzten eta sufritzen dituztenak besteekiko desabantaila 
berezian uzten dituzten testuinguru profesionalean edo lanekoan, bakar-bakarrik 
informatzaileak izatearren edo ezagutarazpena publikoki egitearren. 
 
Adierazpen helburuetarako, errepresaliak izango dira honako hauek: 
 

a) Laneko kontratua etetea, kaleratzea, edo lan edo estatutu harremana bukatzea, horren 
barne hartuz aldi baterako lan kontratu bat ez berritzea edo aurretiaz bukatzea proba 
aldia gainditu eta gero, edo ondasun edo zerbitzuen kontratuak aurretiaz bukatzea edo 
deuseztatzea, zehapen neurriak ezartzea, igoerak degradatzea edo ukatzea eta 
laneko baldintzak nabarmenki aldatzen dituzten gainerakoak eta aldi baterako lan 
kontratua kontratu mugagabe ez bihurtzea, baldin eta langileak egiaz itxaroten badu 
lan mugagabea eskainiko zaiola, salbu eta neurri horiek zuzendaritza boterearen 
betearazpen ohikoan gauzatuko balira laneko legeriaren edo langile publikoen 
estatutu arautzailearen arabera, egiaztatutako inguruabarrak, egitateak edo arau 
hausteak eta jakinarazpena aurkeztetik kanpokoak direla eta; 
 

b) Kalteak, izen onari lotutakoak barne, edo galera ekonomikoak, hertsapenak, larderiak, 
jazarpena edo ostrazismoa; 

 
c) Lanari edo jardun profesionalari buruzko ebaluazio edo erreferentzia negatiboak; 

d) Zerrenda beltzetan sartzea edo informazioa sektore alor jakin batean hedatzea, baldin 
eta lana izatea edo obra edo zerbitzu kontratazioa zailtzen edo oztopatzen badute; 
 

e) Lizentzia edo baimena ukatzea edo deuseztatzea; 
 

f) Prestakuntza ukatzea; 
 

g) Diskriminazioa, edo kontratuko tratua edo tratu ez bidezkoa. 
 
Jakinarazpena edo ezagutarazpena dela-eta eskubideak urratzen zaizkionak, bi urteko epea 
igaro eta gero, agintaritza eskudunaren babesa eskatu ahal izango du, eta azken horrek, ez 
ohiko moduan eta justifikatuta, babes aldia luzatu ahal izango du, aurretiaz eraginpekoak izan 
litezkeen norbanakoak edo organoak esateko dutena entzun eta gero. Babeserako aldia 
luzatzen ez bada, horren arrazoiak azaldu beharko dira. 
 
Jakinarazpenak edo ezagutarazpenak aurkeztea debekatzea edo zailtzea xede duten 
administrazio egintzak eta errepresaliak direnak edo aurkeztu eta gero lege horren babesean 
diskriminatzen dutenak erabat deusezak izango dira, eta hala badagokio, diziplina edo 
erantzukizuneko neurri zuzentzaileak sortuko dituzte, eta posible izango da kaltetuari 
zuzendutako kalte-galeren indemnizazioa sartzea. 
 
 

A.14.2. Informatzaileei laguntzeko neurriak 
 
A.2. apartatuan aurreikusitako arau hausteak jakinarazten edo ezagutarazten dituzten 
informatzaileek BPAren informazioa eta aholkularitza jasoko dute IBSn eskuragarri dauden 
prozedura eta baliabideen inguruan, errepresalien aurkako eta kaltetuaren eskubideen babesa 
barne. 
 
 

A.14.3. Eraginpekoak babesteko neurriak 
 
Espedientea izapidetzean, jakinarazpenaren eraginpekoek errugabetasun presuntziorako 
eskubidea, beren ohorea babesteko eskubidea, entzunak izateko eskubidea, aurreikusitako 
baldintzetan espedientea eskuratzeko eskubidea eta informatzaileen nortasuna babesteko 
eskubidea eta espedienteko egitateen eta datuen konfidentzialtasunaren bermea izango 
dituzte. 
 
 

A.14.4. Zehapenak salbuetsi eta arintzeko neurriak 
 
Informazioaren hizpide den administrazio arau haustean parte hartu duena arau haustearen 
informatzailea denean informazioa aurkeztu duelako, eta betiere informazioa ikerketa edo 
zehapen prozedura hasi izana jakinarazi aurretik aurkezten denean, prozedura ebazteko 
organo eskudunak, arrazoitutako ebazpenaren bitartez, legokiokeen administrazio zehapena 
betetzetik salbuetsi ahal izango du, betiere, espedientean inguruabar hauek egiaztatzen 
badira: 
 

a) Jakinarazpena egin edo ezagutarazten den unean arau haustea egiteari utzi izana, eta 
hala dagokionean, parte hartu duten edo arau haustea egitea erraztu duten 
gainerakoak identifikatzea; 
 

b) Ikerketa prozedura guztian oso-osorik, modu jarraituan eta arduratsuan lagundu izana; 
 

c) Informazio egiazkoa eta garrantzitsua, froga bitartekoak edo datu garrantzitsuak eman 
izana ikertutako egitateak egiaztatzeko, eta horiek ez suntsitu edo ezkutatu izana, eta 
hirugarrenei edukia zuzenean edo zeharka jakinarazi ez izana; 
 

d) Egoztekoa zaion kaltea konpondu izana. 

Betekizun horiek oso-osorik betetzen ez direnean —kaltearen konponketa partziala barne—, 
ebazpena ebatzi aurretik parte-hartze maila baloratu eta gero, agintaritza eskudunak ebatziko 
du egindako arau hausteari legokiokeen zehapena arinduko den edo ez, betiere 
informatzaileak edo ezagutarazi duenak aurretiaz prozedura hastearen jatorri izan zirenen 
antzeko egitateengatik zehapenik jaso ez badu. 
 
Zehapena arindu ahal izango zaie baita ere arau-haustean parte hartu zuten guztiei, egitateak 
argitzen, beste parte-hartzaileak identifikatzen eta sortutako kaltea konpontzen edo arintzen 
aktiboki laguntzeko izandako mailaren arabera, ebazteko organo eskudunak baloratuta. 
 
Aurretik xedatutakoa ez zaie aplikatuko Lehia Defendatzeko uztailaren 3ko 15/2007 Legean 
ezarritako arau hausteei. 
 
Aurretik adierazitako laguntza neurriak BPAk eta Informatzaileak Babesteko Agintaritza 
Independenteak, A.A.Ik emango dituzte. 

Proposatutako prozeduraren grafikoa. 
 

 

 

• Ikerketa jarduketei erantzuteko gehieneko epea zehaztea. 

• Informatzaileari informazio osagarria eskatzeko aukera 

• Eraginpekoak entzuna izateko duen eskubidea 

• Konfidentzialtasun bermea 

• DBLO errespetatzea 

• Errugabetasun presuntzioa eta ohorerako eskubidea 

• Fiskaltzari jakinaraztea* 

BPAren BARNEKO 
KANALA 

Ekonomia – Finantza 
zuzendaria 

IBSren arduraduna 

PROZEDURAREN 
AURREIKUSPENAK  

KUDEAKETA 

Gaiak  
CC 

Gaiak 
PMA 

Gaiak 
MPD 

Gaiak 
PAL 

Gaiak  
PAS 

Gaiak 
PI 

• CCren Batzordea 

• Batzordearen 

arduraduna 

• Nagusi hierarkikoa 

• Iruzurren aurkako 
Batzordea 

• Koordinaziorako 

unitatea 

• Nagusi hierarkikoa* 

 

• Lan Jazarpenaren 

Batzordea 

• PRko burua 

• Giza Baliabideen 

arduraduna 

• Eraginpeko saila 

• PRko ordezkariak 

Hartu agiria [7 egun/n] 

• CCren Batzordea 

• Batzordearen 

arduraduna 

• Nagusi hierarkikoa 

• Sexu Jazarpenaren 
Batzordea 

• Arreta Taldea 

• Aholkulari 
konfidentziala 

• Giza Baliabideen Saila 

• CCren Batzordea 

• Batzordearen 

arduraduna 

• Nagusi hierarkikoa 
 

Sail eskuduna, 
Materiaren / 

Kategoriaren arabera 

Salaketa izapidetzea 

Ekintzen proposamena bidaltzea / baliozkotzeko 
erabakiak  

• Izapidetze espedientea. 
 

• Informatzaileari 

ikerketa jarduketei 

buruz erantzutea. 
 

• Ezarriko diren ekintzen 

/ erabakien 

proposamena 

